
ОПШТИ ОДРЕДБИ 

 
Член 1 
[1] Овие Дополнителни услови за осигурување од опасност од земјотрес (во натамошен текст: 
Дополнителни услови) се составен дел на договорот за осигурување од опасност од земјотрес, што 
договoрувачот на осигурувањето ќе го склучи со Халк Осигурување АД Скопје; (во натамошен текст: 
осигурувач). 
[2] Договорувачот на осигурувањето според овие Дополнителни услови може да биде секое правно 
и физичко лице. 
[3] Овие Дополнителни услови важат за осигурување на градежни објекти и предмети сместени во 
нив, кои се осигурани од уништување и/или оштетување од ризикот земјотрес. 
 
 
ПРЕДМЕТ НА ОСИГУРУВАЊЕ 
Член 2 
[1] Предмет на осигурување по овие Дополнителни услови може да бидат градежни објекти и 
предмети кои се наоѓаат во нив.  
[2] Предметите и градежните објекти од став 1 од овој член можат да бидат осигурани од ризикот 
земјотрес само доколку истовремено се осигурани и од основниот ризик пожар и некои др. 
опасности, согласно применливите услови за осигурување. 
 
 
ОБЕМ НА ОСИГУРИТЕЛНО ПОКРИТИЕ 
Член 3 
[1] Земјотрес во смисла на овие Дополнителни услови се смета ненадејно движење, поместување и 
тресење на тлото (земјиштето) предизвикано исклучиво од природните процеси на тектонски 
движења и поместувања во земјената кора кое резултира со уништување и/или оштетување на 
осигурените предмети и при што интензитетот на земјотресот е утврден според Меркалиевата скала 
по интензитет. 
[2] Под еден штетен настан се подразбира сите движења и поместувања на тлото кои се 
манифестирале во рамките на 72 часовен интервал сметано од моментот на првото регистрирање 
на земјотресот. 
[3] Со осигурувањето, кога ќе се оствари осигурен случај, се покриени штетите од уништување и/или 
оштетување на осигурените предмети, кои се настанати непосредно од земјотресот или се 
индиректна последица на земјотресот. 
[4] Осигурувачот е во обврска да исплати надоместок на штета како последица на земјотрес само ако 
се докаже дека земјотресот, на местото каде се наоѓаат осигурените предмети имал интензитет од 
5 или повеќе степени според Меркалиевата скала на интензитет. 
 
 
ИСКЛУЧУВАЊЕ ОД ОСИГУРУВАЊЕ 
Член 4 
[1] Според овие услови за осигурување исклучени се штетите: 

- настанати како последица на земјотрес со интензитет помал од 5 степени според 
Меркалиева скала на интензитет; 

- настанати од движења, поместувања и тресења на тлото предизвикани од дејноста која ја 
обавува осигуреникот или некое друго лице и експлозии на класични или нуклеарни 
направи; 

- настанати од движења, поместувања и тресења на тлото предизвикани во рудници; 
- настанати од движења, поместувања и тресења на тлото предизвикани од дејство на 

нуклеарна енергија и радиоактивна контаминација; 
- настанати со загадување на предмети предзивикано од истекување на отровни и опасни 

материи како и трошоците за расчистување на загадувањето; 
- настанати на фрески, мозаици и други украсни елементи на ѕидови и фасади; 
- настанати како последица на недоволно одржување на објектите; 
- настанати како нарушување на естетски изглед на осигурениот предмет; 
- настанати како индиректна опасност; 
- трошоци направени за спасување и расчистување; 
- настанати директно или индиректно предизвикани од некој од следните настани: војна, 

револуција, востани, мини, торпеда, бомби или друго воено дејствие, саботажа или 
тероризам од политички побуди, граѓански намери, конфискација, реквизиција или слични 
други мерки кои ги воведува одредена власт или друга организација; 

 
СУМА НА ОСИГУРУВАЊЕ 
Член 5 
[1] Сумата на осигурување на осигурените предмети се утврдува согласно Условите по кои е склучено 
осигурувањето од пожар и некои други опасности, освен ако поинаку не е договорено. 
[2] Сумата на осигурување договорена во полисата, претставува горна граница на обврските на 
осигурувачот за секој поединечен случај и во годишен агрегат. 
 
 
ОБВРСКИ НА ОСИГУРЕНИКОТ 
Член 6 
[1] Осигуреникот мора соодветно да се грижи за одржување на осигурените градежни објекти. 
[2] Осигуреникот е должен без задоцнување и одлагање да го извести осигурувачот за настанатата 
штета и да му овозможи увид, како и да ги достави податоците и документацијата , а кои се од 
значење за утврдување на причината, околностите и висината на штетата. 
[3] Податоците од регистрираниот земјотрес, неговиот интензитет и други релевантни сеизмолошки 
податоци од надлежната сеизмолошка институција, потребни за утврдување на осигурениот случај, 
ги обезбедува осигурувачот по службена должност. 
 
 
УЧЕСТВО НА ОСИГУРЕНИКОТ(ФРАНШИЗА) 
Член 7 
[1] Осигуреникот учествува во секоја штета со одбитна франшиза во висина која е наведена во 
полисата за осигурување, освен ако поинаку не е договорено. 
[2] Франшизата се пресметува како процент од сумата на осигурување, која се однесува поединечно 
за секој градежен објект, односно на збирот на сите осигурани предмети во секој градежен објект.  

ПРИМЕНА НА УСЛОВИ ЗА ОСИГУРУВАЊЕ  

Доколку не се во спротивност со овие Дополнителни услови, на осигурувањата склучени според овие 
Дополнителни услови се применуваат и Општите услови за осигурување имот, Услови за 
осигурување од пожар и некои други опасности како и останати услови според кои е склучено 
основното осигурување. 
 

  

 

 

 

 

ХАЛК ОСИГУРУВАЊЕ АД Скопје 

Управен одбор 

 

_______________________________ 

Претседател на Управен одбор, Ило Ристовски 

 

________________________________ 

Член на Управен одбор, Селин Шакарер 

 

         _________________________________ 

                                                                                               Член на Управен одбор, Елена Петровска 

Овие Услови се донесени врз основа на Овластување на Надзорниот одбор на Друштво за осигурување ХАЛК ОСИГУРУВАЊЕ АД Скопје 

утврдено со Одлука бр.0203-04/13 од 03.03.2023 година и Одлука на Управниот одбор бр. 0202–42925 од 16.09.2026 година и ќе се 

применуваат од 21.09.2026 година. 

 


